
Ullutsinnut naleqquttumik ingerlatsinikkullu illersorneqarsinnaasumik Inuusuttut 

Inuiaqatigiinni Kiffartuussisarnerisa eqquteqqinneqarnissaanik inassuteqaasiortussamik 

suleqatigiissitamik Naalakkersuisut pilersitseqqullugit peqquneqarnissaannik Inatsisartut 

aalajangiiffigisassaattut siunnersuut. Inernera Inatsisartunut saqqummiunneqassaaq 

UPA2017-imi. 

(Inatsisartunut ilaasortaq Suka K. Frederiksen, Siumut) 

(Siullermeernera) 

 

Inuusuttut inuiaqatigiinni Kiffartuussisarnerat 2007-mi atorunnaarpoq aamma tamatuma 

kingorna suliniutinik assigiinngitsunik taarteqartinneqartarpoq ilaatigut Naalakkersuisut ullumi 

allassimasaannik. Demokraatini akorngutissaqartinngilarput, inuusuttut 

kiffartuussitinneqartassappata pineqartunut attuumassutilinnik piumasaqaatitalerlugit, piffissaq 

eqqorlugu makittassasut, suliartortarnissaq ilinniassagaat,  najukkaminni inuiaqatigiinnut 

ilisarisimannilissagut tamannalu tunngavigalugu attuumassuteqaannarnissartik suliaralugu. 

 

Isumaqarpugulli namminersorlutik sullissisartut soorlu Timi Asimi il.il. ittut misissuinerup 

nalaani siunnersuummut tunngatillugu taamaallaat tusarniaavissatut atorneqassasut allatulli 

taamatut inuusuttunut sullissisartutut. Aamma isumaqarpugut suleqatigiit 

Inuussutissarsiornermut Naalakkersuisoqarfimmi  Majorami allanilu suliffissaaleqisunut 

iliuusissat pillugit sulianut aningaasartalerujussuarmi kiisalu annertuunullu ilaasariaqartut. 

 

Peqataanik oqaatigissuarput aamma  assigiinngitsunik ilinniagallit suleqatigiittariaqaraluarmata 

aamma inuusuttut ajornartorsiutillit kiisalu angerlarsimaffimminni ajornartorsiutillit 

ilinnialersimanngitsut salliutinneqartariaqartut tarnip pissusaanut immikkut ilisimasalimmit 

ikiorneqarnissaminnut, psykoterapeutinik ikiorneqarnissaminnut imaluunniit allanut 

oqaloqatigisinnaasaannut - sualummik 21-t tungaanut ukiullit, pineqartunut suliniuteqarnermut 

ilanngullugu. Nunatsinni atornerluineq, kinguaassiutitigut atornerluineq persuttaasarnerlu suli 

annertuumik ajornartorsiutaapput, taamaattumik Demokraatini aamma isumaqarpugut, tamanna 

ajornartorsiutinut pingaarutilinnut ilaasoq - naak immaqa inuusuttut aallaqqaammut tamanna 

tikkuartortanngikkaluaraat. 

 

Pissutaavoq ajornartorsiutit taamaattut paqumigineqarnerat, oqaloqatigiissutigiuminaannerat 

imaluunniit eqqaaneqarneq ajornera, ajornartorsiutit taamaattut sulerusussusaannut, 

ilinniarusussusaannut eqqarsaqqissaarnissaminnut periarfissaannut, iluamik inoorusunnerannut 

ilaalu ilanngullugit, attuumassuteqarsinnaanerat. Inuusuttunik, inuiaqatigiinnut 

kiffartuussinermut assigusinnaasumik aallutaqalersitsinissaq  eqqarsaatigalugu, suliniutinut 

ilaatinneqarsinnaavoq qularnaassallugu tarnikkut peqqissuunissaat aamma eqqissisimallutik 

inuusinnaanissaat. Aqqusinerni tavakkunnaarlutik, allani  tukkusaqattaarunnaarlutik, 

angerlarsimaffimminni isertuussiunnaarlutik imaluunniit kammalaatiminni allanilu assigisaanni.  

 

Aamma siunnersuutigineqarsinnaavoq kamassorinnerup suliarisarnissaa aamma aliasunnerup 

suliarisarnissaa sualummik angutinik inuusuttunik ikiuiniarnermi - 

ilanngutinngitsoorneqartarmata inuusuttut sulilernissaannut inuiaqatigiinnullu naleqqussarlugit 

suliniartoqartillugu. Immaqa annermik "sakkortunerpaat" niueqatiginiarneqartarmata 

naleqqutinngikkaangata. Taamaattumik Demokraatini kissaatigaarput assigiinngitsunik 

ilinniagallit Ilaqutariinnermut Naalakkersuisoqarfimmeersut kommunineersullu suleqatigiissasut 

suliniutit Majoriami aalajangersarneqartut pillugit, anguniarlugit suleriaatsit pitsaasut inuusuttut 

neqeroorutinut pitsaasunut pisariaqartitaannut innersuuttalerumallugit.  

 

Taamatulli oqareerluta Demokraatini nuannaarutigaarput inuiaqatigiinnut kiffartuussineq 

inuiaqatigiinnullu pulatitsineq siunnersuummut ilaatinneqarmata aamma 

isumaqatigilluinnarparput oqartoqarmat inuusuttut najukkaminni inuiaqatigiinnut 

suleqataanissaat iluaqutissartaqartartoq. Pingaaruteqarpoq qularnaassallugu inuusuttut 

sulilernerminni aallartilluarnissaat - aamma sulisartutut misiginissaat, kikkulluunniit inuit 

sulisinnaasut  tamaasa nunami maani amingaatigaagut, siunissarput qaamaneruleqqullugu 

ullumikkut siulittuutigineqartunut naleqqiullugu.  

 

Taamatut oqaaseqarluta siunnersuutip akuerineqarnissaa inassutigaarput paaseqqullugu 

kissaatigigipput suliap ajornartorsiutit pillugit suliaqartunit pioreersunit suliarineqassasoq. 

 

Qujanaq oqaaseqarsinnaagama. 

 

 


